
TURIZM SOHASI 
RIVOJLANISHINING 

ISTIQBOLLARI

Ergashev Rahmatulla Xidirovich
I.f.d., Qarshi muhandislik iqtisodiyot instituti professori

Jabborova Zuhra Abdig‘ani qizi
Qarshi davlat universiteti doktoranti

Annotatsiya: Ushbu maqolada turizm sohasinining mamlakat ijtimoiy-iqtisodiy rivojlanishidagi ahamiyati, mintaqada turli 
tarmoqlarning raqobatbardoshligini oshirish, o‘z navbatida, mintaqaning ijtimoiy-iqtisodiy rivojlanishining o‘sishi va ma’lum 
omillar asosida rivojlanashi yoritib berilgan.

Kalit so‘zlar: turizm, ijtimoiy-iqtisodiy ko‘rsatkichlar, rentabellilik, turistik xizmatlar, turistik imidj, isteʼmol modellari.
Abstract: This article highlights the importance of the tourism sector in the socio-economic development of the country, 
increasing the competitiveness of various sectors in the region, and in turn, the growth of the socio-economic develop-
ment of the region and its development based on certain factors.

Key words: tourism, socio-economic indicators, profitability, tourist services, tourist image, consumption models.
Аннотация: В данной статье подчеркивается значение туристической сферы в социально-экономическом раз-
витии страны, повышении конкурентоспособности различных отраслей региона и, в свою очередь, росте социаль-
но-экономического развития региона и его развитии на основе определенных факторы.

Ключевые слова: туризм, социально-экономические показатели, рентабельность, туристические услуги, туристи-
ческий имидж, модели потребления.

K I R I S H
Bugungi kunda butun dunyoda globallashuv va xalqaro raqobat jarayonlari kuchaymoqda. Ko‘pgina mam-

lakatlarda bo‘lgani kabi O‘zbekistonda ham turizm sohasini rivojlantirishni qo‘llab-quvvatlash va ushbu sohada 
davlat tomonidan tartibga solishning samarali mexanizmini yaratish ustuvor vazifalardan biri hisoblanadi. Tur-
izmni rivojlantirishni davlat tomonidan tartibga solish ham iqtisodiy rivojlanish strategiyasi va strategik rejalasht-
irishning ajralmas qismidir. O‘zbekiston iqtisodiyoti sharoitida turizmni barqaror va izchil rivojlantirish va unda 
davlat boshqaruvining ahamiyati, mavjud resurslardan samarali foydalanish va muqobil loyihalar asosida yangi 
resurslarni iqtisodiy muomalaga jalb qilish orqali maьlum ijobiy natijalarga erishish mumkin

Turizm mintaqa va jahon mamlakatlari ijtimoiy-iqtisodiy hayotining asoiy bo‘g‘inlardan biri bo‘lib, ushbu 
sektor infratuzilma tizimiga taalluqlidir. Turizmning iqtisodiyot va davlat byudjetiga katta daromad keltirishi, 
tizmining tashkiliy va boshqaruv salohiyati holatini asoslaydi. Yuqori talablarning qondirilishi va ko‘rsatkichlarning 
o‘sishi turizm sohasini iqtisodiyotning yetakchi rentabelli sohalaridan biriga aylantiradi. Iqtisodiyoti rivojlangan 
mamlakatlarda turizmning yalpi ichki mahsulotdagi ulushi taxminan 2 foizdan 10 foizgacha, turizm iqtisodiyot-
ning muhim elementi hisoblangan mamlakatlarda esa 10 foizdan ortiqni tashkil qiladi. Ushbu ko‘rsatkichlar tur-
izmning ahamiyati jahon miqyosida alohida o‘ringa ega ekanligini ko‘rsatadi. Shu boisdan yirik xalqaro nufuzli 

turistik tashkilotlar Budapesht konventsiyasida shakllantirilgan hamda Turizm bo‘yicha Gaaga deklarattsiyasida 
o‘z aksini topgan mamlakatlararo turizm xarakatini osonlashtirish tamoyillariga asoslangan tavsiyalar ishlab 
chiqilgan [1]. 

M A V Z U G A  O I D  A D A B I Y O T L A R  S H A R H I
Turizm sohasini rivojlantirishning baʼzi nazariy va amaliy jihatlari, turizm infratuzilmasi iqtisodiyot va bosh-

qaruv sohasida turli xil darajalardagi subʼektlari faoliyati, turizm infratuzilmasini rivojlantirish bo‘yicha davlatning 
roli, turizm sohasi rivojlanishining ko‘rsatkichlari va infratuzilmaviy elementlarini rivojlanishi darajalariga doir 
masalalar, turistik xizmatlar samaradorligini baholash usullari, turistik ishlab chiqarish infratuzilmasi, turizm 
sohasini davlat tomonidan qo‘llab-quvvatlash chora-tadbirlari xorijiy olimlardan V.V. Dvornichenko  [2], Giulio 
Аramberri, Richard Batler [3] hamda N.I.Kabushkin [4], va boshqa olimlarning ilmiy tadqiqotlarida keng yoritilgan.

T A D Q I Q O T  M E T O D O L O G I YA S I
Ushbu maqolada tizimli yondashuv doirasida kompleks, qiyosiy tahlil, iqtisodiy statistika, shuningdek, 

analiz va eklektizm usuli kabi umumiy ilmiy tamoyillar va bir qator ilmiy tadqiqot usullaridan foydalaniladi. Tad-
qiqot davomida jahon va milliy miqyosdagi rasmiy tashkilotlarning statistik materiallari tahlili o‘tkazildi, hududiy 
darajadagi davlat organlari xodimlari, turizm muassasalari rahbariyati va jamoat tashkilotlarining ekspert bahol-
aridan foydalanildi.

Natija va tahlillar. Turizm tarmog‘ining asosiy natijaviy ko‘rsatkichi sifatida turizm xizmat ko‘rsatish hajmi 
hamda tashrif buyuruvchilar soni (turistik oqim)ni ko‘rib chiqamiz. Mazkur ko‘rsatkichlarga ta’sir omillarini shartli 
ravishda ichki va tashqi guruhlarga ajratish mumkin. Biroq tarmoqning istiqbolli ko‘rsatkichlarini prognozlasht-
irishda tizimning tashkil etuvchilarini hisobga olish birlamch hisoblanadi. Bu esa natijaviy omilning asosiy ichki 
omillar bilan bog‘liqliq yondoshuvini ustuvor baholash imkoniyatini beradi. Shundan kelib chiqib, quyidagi 
ko‘rsatkichlarni belgilab olamiz:

Yxkh – Qashqadaryo viloyatida turizm xizmat ko‘rsatish hajmi, mln so‘m; 
Ytbs – Qashqadaryo viloyatida tashrif buyuruvchilar soni, kishi;
X1 – Qashqadaryo viloyatiga tashrif buyurgan xorijiy sayyohlar soni, ming kishi;
X2 – Qashqadaryo viloyatidagi mehmonxonalar soni, birlik;
X3 – Qashqadaryo viloyatidagi turistik firma va tashkilotlar soni, birlik; 
X4 – Qashqadaryo viloyatidagi turistik firma va tashkilotlar tomonidan xizmat ko‘rsatilgan tashrif buyuru-

vchilar soni, kishi;
X5 – Sotilgan yo‘llanmalar soni, birlik; 
X6 – Qashqadaryo viloyatiga tashrif buyurgan mahalliy sayyohlar soni, kishi;
X7 – Qashqadaryo viloyatiga turizm sohasida bandlar soni, kishi;
X8 – Qashqadaryo viloyatiga turizm sohasida kadrlar salohiyati, (oliy ma’lumotli xodimlar soni), nafar;
X9 – Qashqadaryo viloyatiga turizm tarmog‘iga ajratilgan imtiyozli bank kreditlari hajmi, mln so‘m;
X10 – Qashqadaryo viloyatida turizm sohasida tadbiq etilgan innovatsion loyihalar soni, birlik.
Mazkur ko‘rsatkichlar bo‘yicha qiymatlar jadvalini keltiramiz (1-jadval).

1-jadval: Qashqadaryo viloyatida turizm tarmog‘ining natijaviy ko‘rsatkichlari va ta’sir omillarining juft 
korrelyatsiya koeffitsiyentlari [5]

Yil
Natijaviy omillar Ta’sir omillari

Yxkh Ytbs X1 X2 X3 X4 X5 X6 X7 X8 X9 X10

2000 10,96 401 0,08 13 2 123 49 321 112 2 0 0
2001 31,21 336 0,15 13 2 123 53 186 114 2 0 0
2002 116,16 561 0,16 14 2 123 51 401 114 2 88,9 0
2003 515,61 546 0,28 14 3 146 63 266 121 5 394,7 0
2004 1337,03 622 0,295 16 3 146 68 327 122 5 795,5 0
2005 1898,38 1062 0,641 16 3 146 73 421 122 5 1215,0 0
2006 1046,90 1443 0,942 16 4 152 86 501 122 7 858,6 0
2007 913,09 1816 1,12 16 5 155 92 696 129 7 517,6 0
2008 531,05 3202 2,5 17 7 163 81 702 129 7 588,2 0
2009 408,77 3120 2,1 18 7 163 97 1020 146 7 1281,3 1

2010 627,16 3077 1,85 23 8 165 121 1227 147 12 950,0 6
2011 603,12 3590 1,95 34 9 167 127 1640 147 12 814,8 8
2012 862,38 4953 3,41 33 11 173 133 1543 1189 12 862,4 11
2013 706,20 7959 6,11 43 11 173 141 1849 1189 12 1422,2 12
2014 450,58 10269 8,92 41 12 176 123 1349 1228 15 117,1 18
2015 792,84 17046 15,12 37 13 484 107 1926 1340 15 232,3 30
2016 994,23 16347 14,67 44 12 484 106 1677 1342 16 432,0 45
2017 2019,33 19016 17,2 43 12 420 102 1816 1600 21 466,7 59
2018 3077,91 54747 53 43 12 422 106 1747 1940 36 1037,5 72
2019 9019,91 151649 150 62 13 635 145 1649 2600 36 3937,2 80
2020 4174,04 7148 7,1 42 13 870 111 48 2600 42 4883,2 82
2021 22951,88 43400 42 31 14 960 89 1400 4600 52 3971,2 112
2022 22265,67 55933 54,5 43 20 1002 103 1433 5400 53 5139,7 200
2023 81215,39 211800 210 45 23 1270 135 1800 12500 72 31940,0 220

Bu yerda: Yxkh va X9 ko‘rsatkichlar 2010 bazis yil bo‘yicha real qiymatlarida keltirilgan.

Ushbu ko‘rsatkichlar o‘rtasidagi korrelyatsion bog‘lanishni ko‘rib chiqamiz (1-jadval). Ma’lumki, korrely-
atsion bog‘liqlik darajasi natijaviy omillarga tarmoqning tanlangan ichki omillar ta’sirini ifoda etadi, hamda bu 
umumiy bog‘lanish modelining tarkibiy o‘zgaruvchilarini tanlash imkoniyatini yaratadi [10].

Qashqadaryo viloyatida turizm tarmog‘ining natijaviy ko‘rsatkichlari va ta’sir omillarining juft korrelyatsiya 
koeffitsiyentlari ichki ta’sir omillarining barchasi ham natijaviylik bilan yuqori korrelyasion zichlikga ega emas. 
Jumladan, viloyatida turizm xizmat ko‘rsatish hajmiga tashrif buyurgan xorijiy sayyohlar soni (84%), viloyatidagi 
turistik firma va tashkilotlar tomonidan xizmat ko‘rsatilgan tashrif buyuruvchilar soni (78%), turizm sohasida 
bandlar soni (97%), turizm sohasida kadrlar salohiyati (80%), turizm tarmog‘iga ajratilgan imtiyozli bank kredit-
lari hajmi (97%), viloyatida turizm sohasida tadbiq etilgan innovatsion loyihalar (83%) to‘g‘ri va kuchli bog‘liqlik 
kuzatiladi. Xuddi shu omillarning turstik oqimi bilan ham to‘g‘ri va kuchli bog‘liqlikni kuzatishimiz mumkin. 
Mazkur bog‘lanishlar darajasi mantiqiy jihatdan ham o‘rinli ekanligini ta’kidlash mumkin. Biroq bir tomondan olib 
qaralganda kuchli korrelyatsion zichlik tahmin qilingan omillar aks natijaga ega bo‘lmoqda. Hususan, X2 omil 
har ikkala natijaviy omil bilan sust korrelyatsiyaga ega. Bu quyidagi sabablarga ko‘ra kuzatilmoqda deyishimiz 
mumkin. 

●	 viloyatidagi mehmonxonalar soni so‘ngi 20 yillikda 2,82 baravarga oshgan bo‘lsada, bu sur’at turizm 
xizmat ko‘rsatish hajmining o‘zgarishida muxim rolga ega emas. Chunki bu davrda vohada turizm din-
amikasida xorijiy sayyohlar sonining va jami oqimdagi ulushi tez sur’atlarda o‘sishi kuzatiladi. Xoriy 
sayyohlarning joylashuv manzillari aksariyat holda shaxsiy xonodonlarga tog‘ri keladi. Natijada meh-
monxonalar vositasida ko‘rsatilgan xizmatlar ulushi pastligicha qolmoqda. Ikkinchi natijaviy omil bo‘yicha 
ham ayni holatni keltirish o‘rinli;

●	 Qashqadaryo viloyatidagi turistik firma va tashkilotlar soni (X3) 2004–2023-yillikda 7,7 barobarga 
oshgan bo‘lsada ular tomonidan xizmat ko‘rsatilganlar tashrif buyuruvchilar soni 2004–2015-yillar davo-
mida jadal pasayish tendensiyasiga ega bo‘lgan. Bu kuchli tebranma holat turistik firma va tashkilotlar 
sonining nisbatan barqaror o‘sish tendensiyasiga ega bo‘lgan xizmatlar hajmi va sayyohlar oqimi bilan 
sust korrelyatsion bog‘lanishiga sabab bo‘lmoqda. Ayni shu holat sotilgan yo‘llanmalar soni (X5)ning 
turistik oqim va xizmat hajmiga sezilarli ta’sirga ega bo‘lishini ham cheklamoqda deyish mumkin;

●	 viloyatda ichki turizm (X6) ning umumiy tashriflar sonidagi ulushi tez va notebranma pasayish tendensi-
yasiga ega. Haqiqatan, 2004–2023-yillikda ichki turizmda tashriflar soni 5,5 barobarga oshgan bo‘lsada, 
jami tashrif buyuruvchilar sonidagi ulushi bu davrda 52,6 foizdan 0,8 foizga tushib ketgan. Tabiiyki, bu 
bu holat xizmatlar hajmida ichki turizm xissasining juda kamligiga olib keladi.

Modellashtirish natijalari shuni ko‘rsatadiki, mintaqada turizmni rivojlantirishda davlat rag‘batining bir ko‘rin-
ishi bo‘lgan ajratilgan imtiyozli bank kreditlari hamda sohada mehnat qilishga aholining (ishchilar) rag‘bati juda 
muhim omil bo‘lib chiqmoqda. Shuningdek, mintaqada turizm rivoji uchun muhim omil sifatida baholanuvchi, 
jumladan, sayyohlar xavfsizligi, transport tarmoqlari va kommunikatsiyalar, turistik infratuzilma, innovatsion 
texnologiyalar yetarlicha katta hajmdagi investetsiyalar bilan birgalikda ma’lum bir vaqtni ham talab etadi  [11]. 
Mazkur investetsiyalar tarkibini turizm tashkilotlari va soha tadbirkorlariga ajratilgan imtiyozli bank kreditlarining 
ma’lum bir qismi tashkil etishi tabiiydir. Ammo, bu yerda imtiyozli kredlardan foydalanish samaradorligini ta’min-
lash, mintaqa miqyosida izchil, kompleks iqtisodiy-tashkiliy mexanizmlarning mavjudligi va faolligiga bevosita 

bog‘liq bo‘lib qolaveradi. Shu sababli tadqiqotimizda mintaqada turizmga ajratilgan imtiyozli kredlardan foydala-
nish samaradorligini baholashning ekonometrik modeli ko‘rib chiqildi. Bu modelni quyidagicha keltirish mumkin

NK = Q(AO, IK) (3)

Bu yerda: NK-natijaviy ko‘rsatkich, Q-qoida, AO-asosiy omillar, IK-imtiyozli kreditlar. Bizning holda (3.3.2) 
uchun quyidagi model ishlab chiqildi:

Yxkh = –124,63 + 7,25 × AO1 + 2448,07 × AO2 + 0,202 × IK (4)
t = (-3,391) (2,534) (3,964) (8,934)

Bu yerda AO1 – mintaqada sayyohlar turistik infratuzilmani yaxshilashda turistik firma va tashkilotlarning 
xarajatlari, mln so‘m, AO2 – turistik firma va tashkilotlarning innovatsion faoliayatga e’tibor darajasi (umumiy 
harajatlarda innovatsion faoliyat xarajatlari), foizda, IK = X9, NK = Yxkh.

(4) modelning elastiklik ko‘rsatkichlariga ko‘ra, mintaqada turizm xizmat ko‘rsatish hajmi sayyohlar turistik 
infratuzilmani yaxshilashda turistik firma va tashkilotlarning xarajatlarini 1 foizga oshganda 0,37 foizga, turistik 
firma va tashkilotlarning innovatsion faoliayatga e’tibor darajasini 1 foizga oshirganda 0,56 foizga, imtiyozli 
kreditlar hajmini 1 foizga oshirganda 0,07 foizga oshishi ta’minlanadi. Mazkur natijalardan quyidagi xulosalarga 
kelish mumkin:

●	 sayyohlar turistik infratuzilmani yaxshilashda turistik firma va tashkilotlarning xarajatlari va innovatsion 
faoliayat xarajatlarining imtiyozli bank kreditlari hisobidan qoplanishi o‘sish tendensiyasini saqlab qoladi 
ammo sur’atini oshirmaydi (chunki omillar elastiklik ko‘rsatkichlari summasi taqriban 1 ga teng);

●	 mintaqada turizm tarmog‘iga ajratilgan imtiyozli kreditlardan foydalanish samaradorligi o‘rta darajada 
bo‘lib, samaradorlikni oshirishda bank kreditlaridan farqli ravishda boshqa turdagi investetsiyalar salm-
og‘ini oshirish zarur;

●	 mintaqada turizm tarmog‘iga berilayotgan hukumat e’tibori, yaratilayotgan imtiyozlar, tarmoqda sog‘lom 
raqobat muhitini shakllantirish mexanizmlarining joriy etilishi asosida yangi ish o‘rinlarining tez sur’at-
larda ortishiga olib kelishi xizmat ko‘rsatish hajmining o‘sish sur’atini oshiradi (imtiyozli kreditlar va 
bandlik uchun elastiklik ko‘rsatkichlari summasi 1 dan yuqori).

Tadqiqotimizda Qashqadaryo viloyatiga tashrif buyuruvchilar oqimini prognozlashtirish modeli tarkibiy 
o‘zgaruvchilari sifatida tashrif buyurgan xorijiy sayyohlar oqimi (X1), turistik firma va tashkilotlar tomonidan 
xizmat ko‘rsatilgan tashrif buyuruvchilar soni (X4), mintaqada turizm sohasida tatbiq etilgan innovatsion loy-
ihalar soni (X10)ni yuqoridagi korrelyatsion tahlil natijalariga ko‘ra tanlab olishni maqsadga muvofiq deb his-
oblaymiz. Natijada modelning umumiy ko‘rinishini quyidagicha keltiramiz

Ytbs = b0 + b1 × X1 + b2 × X4 + b3 × Bn (5)

Bu yerda: bi, i = 0,…,3 – model koeffitsiyentlari, Bn – binary o‘zgaruvchi bo‘lib, quyidagicha aniqlanadi:

 (6)

Bu yerda n - turizm sohasida tadbiq etilgan innovatsion loyihalar soni bo‘yicha kuzatishlar soni (bizning 
holda n=24)

(5) modelning koeffitsiyentlari va adekvatlik ko‘rsatkichlari 3.7-jadvalda keltirilgan. Unga ko‘ra
●	 sifat tekshiruvi ijobiy: determiantsiya koeffitsiyenti 0,999 ga, to‘g‘rilangan determinatsiya koeffitsiyenti 

0,999 ga teng. Tashrif buyuruvchilar sonining dispersiyasi 99,9 foiz (5) munosabatdan kelib chiqadi;
●	 modelning ahamiyatlilik tekshiruvi ijobiy: hisoblangan Fisher mezoni jadval qiymatidan katta 

(160099>3,1) va uning ahamiyati uchun Fprob 0,05 dan kichik. Modelning approksimatsiyalaish dara-
jasi yuqori (hisoblangan o‘rtacha absolyut-nisbiy xatoligi 7,71 foiz);

●	 modelning barcha koeffitsiyentlari ahamiyatli: hisoblangan eng kichik t-statistika qiymati jadval qiymati 
2,08 dan absolyut jihatdan katta (2,0875>2,08);

●	 modelda avtokorrelyatsiya mavjud emas: hisoblangan Darbin-Uotson mezoni 1,7 ga teng bo‘lib jadval 
qiymatiga ko‘ra 1,68<1,7<2 shartni qanoatlantiradi. Umumiy holda modelning umumiy monandlik tek-
shiruvi ijobiy.

7-jadval: Qashqadaryo viloyatida tashrif buyuruvchilar oqimini prognozlashtirish uchun tuzilgan ko‘p omilli 
regression modelning monandlik natijalari [5]

Modelning matematik ifodasi
Ytbs = 535,6691 + 1,005 × X1 – 0,7468 × X4 + 1112,064 × Bn

Modelning adekvatlik ko‘rsatkichlari
Koeffitsiyent t-statistika p-qiymat R2 R2 F Fprob DW

1.005199 467.4467 0.0000

0.999 0.999 160099 0.000 1.70
-0.746810 -2.087479 0.0498
1112.064 6.323362 0.0000
535.6691 4.104287 0.0006

Mezonlarning jadval ko‘rsatkichlari, ( muhimlik darajasida)
k1 = 3, k2 = 20 holatida Fjad qiymati 3,10
k1 = 3, k2 = 20 holatida Darbin-Uotson mezoni uchun (dU) qiymati 1,68
k = 20 holatida tjad qiymati 2,08

Qashqadaryo viloyatida tashrif buyuruvchi sayyohlar oqimi ham turizm xizmatlari hajmi singari normal taq-
simot qonuni ta’sirida ekanligini ko‘rish mumkin (3.3.2-rasm). Bizning holda JK uchun Probability ko‘rsatkichi 
0,04902 ga teng.

Series: Residuals
Sample 2000 2023
Observations 24

Mean      -4.40e-12
Median   7.790160
Maximum  561.1082
Minimum -986.9240
Std. Dev.   332.4827
Skewness  -0.984060
Kurtosis   4.468905

Jarque-Bera  6.031174
Probability  0.049017


1-rasm: Natijaviy omil (Ytbs)ning normal taqsimotga tekshirish natijalari [5]

Tuzilgan chiziqli modelning elastiklik koeffitsiyentlari hisoblab chiqilganda, quyidagi mulohazalarning o‘rinli 
ekanligini keltirishimiz mumkin:

●	 Qashqadaryo viloyatiga tashrif buyurgan xorijiy sayyohlar sonining 1 foiz ortishi tashrif buyuruvchilar 
sonining 0,96 foizga ortishi bilan tavsiflanadi. Haqiqatan, 2023-yilda xorijiy sayyohlarning jami tashrif 
buyuruvchilar tarkibidagi ulushi 99,15 foizni tashkil qilgani holda, 2000-yilga nisbatan 4,97 barobarga, 
2010-yilga nisbatan 1,65 barobarga ortgan. Bu nisbatlar va ulush ko‘rsatkichi mintaqada so‘ngi yillarda 
turizm rivoji asosan xorijiy sayyohlar oqimining o‘zgarish dinamikasi bilan chambarchas bog‘liqligini 
ifoda etadi. Demak, mintaqada turizm sohasini rivojlantirishda muhim “o‘sish nuqtasi”dan biri xorijiy 
sayyohlarni jalb etish mexanizmini kuchli rag‘batlantirish bo‘lib chiqmoqda;

●	 Qashqadaryo viloyatiga turistik firma va tashkilotlar tomonidan xizmat ko‘rsatilgan tashrif buyuruvchilar 
sonining ortishi tashrif buyuruvchilar oqimining ortishi uchun asosiy manba hisoblanmaydi, ammo o‘sish 
tendensiyasiga katta aks ta’sir bilan nomoyon bo‘lmoqda. Buning asosiy sababi mintaqada turistik firma 
va tashkilotlar tomonidan xizmat ko‘rsatilgan tashrif buyuruvchilar sonining jami tashriflar tarkibidagi 
ulushi keskin pasayish tendensiyasiga ega bo‘lgan. Bu ulush 2000 yilda 30,67 foizni tashkil etgan 
bo‘lsa, 2010-yilda 5,36 foizga teng bo‘lib, 2023-yilga kelib 0,6 foizga ham yetmaydi. Mazkur holatni 
mintaqa turizm tarmog‘ida yashirin iqtisodiyot tizimining rivojlanganligi, shuningdek, turistik firma va 
tashkilotlarga o‘rta hisobda mos keluvchi tashrif buyuruvchilar sonining kuchli tebranma xarakterga ega 
ekanligida kuzatiladigan nobarqarorlik bilan izohlash mumkin. Mazkur ko‘rsatkichining 1 foiz ortishi nati-
javiylikning 0,01 foiz pasayish tendensiyasini yuzaga keltirishini tarmoqning rivojlanish istiqboli uchun 
katta xavf sifatida baholash mumkin. Negaki, tarmoqni rivojlantirish subyektlari aynan turistik firma va 

tashkilotlar hisoblanib, model natijalari mintaqada ularning faoliyati mutloqa samarasiz tashkil qilin-
moqda deyish uchun ilmiy asos sifatida namoyon bo‘ladi. Demak, mintaqaning turizm tarmog‘ida yana 
bir “o‘sish nuqtasi” turistik firma va tashkilotlar faoliyatini chuqur isloh etish, samaradorligini oshirish 
bilan bog‘liq bo‘lib qolmoqda.

●	 Qashqadaryo viloyatida turizm sohasida tadbiq etilgan innovatsion loyihalar sonining ortishi tashri-
flar oqimining ortishiga olib keladi. Hususan, joriy qilingan innovatsiyalar tashriflar sonini mutlaq 1112 
kishiga ortishini ta’minlaydi. Mazkur holat, sayyohlarning yangicha o‘zgarishlarga, hususan, ularga 
yaratilayatgan imkoniyatlar va qulayliklar, hamda xavfsizlik ta’minoti tizimidagi innovatsion yondoshu-
vlar va vositalarga kuchli rag‘bat bildirishini ifoda etib, tarmoqda innovatsion loyihalarni ko‘paytirish va 
samarali qo‘llash yana bir “o‘sish nuqtasi” bo‘lishi mumkinligini asoslaydi. 

●	 model tarkibidagi o‘zgarmas hadga mos keluvchi elastiklik ko‘rsatkichi, muqarrar ehtimol bilan ichki 
sayyohlik oqimining o‘zgarishiga tashriflar oqimining o‘zgarish reaksiyasini ifoda etadi. Unga ko‘ra ichki 
sayyohlik oqimining 1 foiz ortishi tashriflar oqimining 0,02 foiz ortishini ta’minlab beradi. O‘tgan so‘ngi 
qariyb 2,5 dekadalik davrda mintaqada tashriflar sonining o‘rtacha tendensiyasi 25835 kishini tashkil 
etgani holda, bu jarayonda ichki turizmning umumiy tendensiyada taqriban 535 kishiga mos kelishi kelib 
chiqadi. Buni modelning ozod hadi qiymatidan yoki 535:25835 nisbatning elastiklikga aynan mosligidan 
kelib chiqib aytish mumkin. Demak, model natijalariga tayanilsa, mintaqada ichki turizmni “jonlantirish” 
tarmoqning navbatdagi “o‘sish nuqtasi” bo‘lishligini taxmin qilishga asos bor.

Yuqorida ishlab chiqilgan, monadlik talablarini qanoatlantiruvchi modellar yordamida Qashqadaryo 
viloyatida turizmni rivojlantirishga ta’sir etuvchi omillarning prognoz ko‘rsatkichlari hisoblab chiqildi (3.3.10-
jadval).

Hisoblash natijalariga ko‘ra, Qashqadaryo viloyatida:
●	 tashrif buyurgan xorijiy sayyohlar soni keyingi 5 yilda, o‘rtacha 15,7 foizdan o‘sib boradi. 2028-yilda 

2023-yilga nisbatan 2,07 barobarga ortib, 435,216 ming nafarga yetishi ta’minlanadi;
●	 turistik firma va tashkilotlar tomonidan xizmat ko‘rsatilgan tashrif buyuruvchilar soni keyingi 5 yilda, o‘rt-

acha 2,4 foizdan o‘sib boradi. 2028-yilda 2023-yilga nisbatan 1,12 barobarga ortib, 1427 nafarga yetishi 
ta’minlanadi;

●	 turizm sohasida bandlar sonining keyingi 5 yilda o‘rtacha o‘sish sur’ati 11,8 foizni tashkil etib, 2028-yilda 
2023-yilga nisbatan 1,75 barobarga ortadi;

●	 turizm tarmog‘iga ajratilgan imtiyozli bank kreditlari hajmi keyingi 5 yilda o‘rtacha o‘sish sur’ati 14,7 
foizni tashkil etib, 2028-yilda 2023-yilga nisbatan 1,98 barobarga ortadi. Real qiymatda (2010-bazis 
yilga nisbatan) 63,405 mlrd so‘mga yetishi ta’minlanadi (8-jadval).

8-jadval: Qashqadaryo viloyatida turizmni rivojlantirishga ta’sir etuvchi omillarning prognoz ko‘rsatkichlari [5]

Prognoz yillari

X1 X4 X7 X9

Tashrif 
buyurgan xorijiy 
sayyohlar soni, 

kishi

Turistik firma va 
tashkilotlar tomonidan 

xizmat ko‘rsatilgan tashrif 
buyuruvchilar soni, kishi

Turizm 
sohasida 
bandlar 

soni, kishi

Turizm tarmog‘iga 
ajratilgan imtiyozli 

bank kreditlari hajmi, 
mln so‘m*

2024 214824 1298 12307 34468,5
2025 232598 1328 13067 37439,1
2026 273753 1359 14583 45004,2
2027 322142 1392 16820 53237,3
2028 435216 1427 19827 63404,9
2024–2028-yillarda o‘rtacha 
o‘sish sur’ati, foizda 15,7 2,4 11,8 14,7

2028/2023 nisbat, marta 2,07 1,12 1,75 1,98
* bu yerda X9 ko‘rsatkichning real qiymatlari 2010 yil narxlar indeksi asosida hisoblangan 

Qashqadaryo viloyatida turizmni rivojlantirishga ta’sir etuvchi omillarning prognoz ko‘rsatkichlari va tuz-
ilgan (3.3.1) va (3.3.4) shaklidagi chiziqli ko‘p omilli ekonometrik modellar yordamida Qashqadaryo viloyatida 
turizm xizmat ko‘rsatish hajmi hamda tashrif buyuruvchilar oqimi bo‘yicha prognoz ko‘rsatkichlarini hisoblab 
chiqildi (3.3.11-jadval). 

Unga ko‘ra, Qashqadaryo viloyatida:
●	 turizm xizmat ko‘rsatish hajmining keyingi besh yillikda o‘rtacha o‘sish sur’ati 13,7 foizni tashkil etgani 

holda, 2028-yilda 2023 yilga nisbatan 1,9 barobarga ortishi ta’minlanib, 2010 bazis yilga nisbatan real 
qiymatda 153,4433 mlrd so‘mga yetadi;

●	 turizm xizmat ko‘rsatish hajmining keyingi besh yillikda o‘rtacha o‘sish sur’ati 15,6 foizni tashkil etgani 
holda, 2028-yilda 2023-yilga nisbatan 2,07 barobarga ortishi ta’minlanadi (3.3.11-jadval).

9-jadval: Qashqadaryo viloyatida turizmni rivojlantirishning o‘rta muddatli prognoz ko‘rsatkichlari [5]

Prognoz yillari
Yxkh Ytbs

Turizm xizmat ko‘rsatish 
hajmi, mln so‘m

Tashrif buyuruvchilar soni, 
ming kishi

2024 87506,60 216,619
2025 93701,32 234,464
2026 111425,53 275,809
2027 129918,61 324,425
2028 153443,25 438,061

2024–2028-yillarda o‘rtacha o‘sish sur’ati, foizda 13,7 15,6
2028/2023 nisbat, marta 1,90 2,07

Qashqadaryo viloyatida turizm xizmat ko‘rsatish hajmining yuqori sur’atda o‘sishida tarmoqda mehnat 
qilayotgan xodimlar sonining hamda imtiyozli kreditlar hajmining ortishi katta ta’sirga ega bo‘ladi. Jumladan, 
yuqorida keltirilgan modellashtirish natijalariga ko‘ra, mintaqada turizm xizmat ko‘rsatish hajmining ortishi 
bandlar sonining 1 foizga oshganda 0,7 foizga, ajratilgan imtiyozli bank kreditlari hajmining 1 foizga oshganda 
0,6 foizga ortishi asoslangan edi. Demak, model asosida hisoblab chiqilgan qiymatlarga ko‘ra:

■	 Qashqadaryo viloyati turizm tarmog‘iga ajratilgan imtiyozli bank kreditlari hajmining ortishi bilan keyingi 
besh yillikda mintaqada turizm xizmat ko‘rsatish hajmi real qiymatda, o‘rta hisobda 10,161 mlrd so‘mdan, 
bandlar sonining ortishi bilan esa 9,515 mlrd so‘mdan oshib borishi ta’minlanadi.

■	 Qashqadaryo viloyati turizm tarmog‘ida tashriflar sonining, ya’ni sayyohlar oqimining ortishida xorijiy 
sayyohlar oqimi hal qiluvchi rolga ega bo‘ladi. Shuningdek, tarmoqga tadbiq etilayotgan har bir innovat-
sion loyiha yillar kesimida mazkur oqimning mutlaq 1112 kishiga ortib borishini ta’minlab beradi.

X U L O S A  V A  T A K L I F L A R
Xulosa qilib aytganda bugungi kunda turizmni rivojlantirish uchun davlat tomonidan yaratilayotgan imkoni-

yatlar soni ortib bormoqda. Ular nafaqat normativ-huquiyasosga ega, balki ijroning ham to‘laligicha amalga 
oshirilishi qatьiy belgilanmoqda. Xusuusan bu imkoniyatlardan yana biri soliq tushumlarining kamaytirilishi 
yoki butunlay ozod etilishi bilan belgilanmoqda. Turizm infratuzilmasi va uning tarkibiy subьektlaridan undurilu-
vchi soliq mexanizmlari shu mamlakat iqtisodiy ahvoli va turli modifikattsiyalaridan kelib chiqib belgilanmoqda. 
Davlat tomonidan turizmni rivojlantirish maqsadida olib borilayotgan chora-tadbirlar o‘z samarasini bermoqda. 
Bu holat turizm infratuzilmasini maьlum yo‘qotishlardan so‘ng qayta tiklash va dunyo miqyosidagi o‘rnini qayta 
egallashga imkon bermoqda. Jahon iqtisodiy doirasida turizmning salohiyatini oshirish maqsadida eng kichik 
bo‘g‘inlar ham o‘z imkoniyatlarini to‘liq sarf etmoqda.

